
Paurana Prayoga Darpana

પૌરાણ પ્રયોગ દર્પણઃ

અથાચમનમ્ ।
કેશવાય નમઃ, નારાયણાય નમઃ, માધવાય નમઃ, ઇતિ ત્રિરપઃ પિબેત્ ।
અથ પવિત્રધારણમ્ ।
સ્નાને દાને જપે હોમે સ્વાધ્યાયે પિતૃકર્મણિ ।
પવિત્રં તુ કરે કુર્યાત્ સૌવર્ણં રાજતં તુ વા॥
કુશપાણિઃ સદા તિષ્ઠેન્નરો દમ્ભવિવર્જિતઃ   ।
સ નિત્યં હન્તિ પાપાનિ તૂલરાશિમિવાનિલઃ॥
પવિત્રધારકો યશ્ચ ન સ પાપેન લિપ્યતે ।
પવિત્રયુતહસ્તસ્ય વિદ્રવન્તિ દિશો દિશ॥
જપહોમહરા હ્યેતે અસુરાદિવ્યરૂપિણઃ ।
પવિત્રકૃત હસ્તસ્ય વિદ્રવન્તિ દિશો દિશ॥
ઇતિ પવિત્રં ધૃત્વા હ્રીં   ઇતિ પ્રાણાનાયમ્ય તિલકં ધારયેત્ ।
મન્ત્રાર્થાઃ સફલાઃ સન્તુ પૂર્ણાઃ સન્તુ મનોરથાઃ ।
શત્રૂણાં બુદ્ધિનાશોસ્તુ મિત્રાણામુદયસ્તથા॥
તિલકં કુઙ્કુમેનૈવ  સદા મઙ્ગલકર્મણિ  ।
કારયિત્વા સુમતિમાન્ન શ્વેતચન્દનં મૃદા॥ ઇતિ॥
અથ ગણપતિવન્દનમ્ ।
સિદ્‍ધ્યા બુદ્ધ્યા સમેતં ગુણગણનિચયં સર્વસઙ્કષ્ટદાહં,
યક્ષૈરક્ષોભિ રીશપ્રભૃતિભિરમલૈર્દાનવૈર્માનવૈશ્ચ ।
સર્વારમ્ભેભિવન્દ્યાઙ્ઘ્રિકમલમમલં  ભાલચન્દ્રં ગજાસ્યં,
રક્તાભં પદ્મમાલાધરમભયકરં વિઘ્નરાજં ભજેહમ્॥
ઇતિ મહાગણપતિં  નત્વા

શ્રી ગણેશાય નમઃ । શ્રી સરસ્વત્યૈ નમઃ ।
શ્રી ગુરુભ્યો નમઃ । અવિઘ્નમસ્તુ
ગઙ્ગે  ચ યમુને ચૈવ ગોદાવરિ સરસ્વતિ ।
નર્મદે સિન્ધુકાવેરિ કલશે સન્નિધિં  કુરુ॥
ગઙ્ગાદ્યાસ્સર્વતીર્થદેવતાસ્સન્નિહિતાસ્સન્તુ  ।
ઇતિ તીર્થાન્યાવાહ્ય, દેશકાલૌ સઙ્કીર્ત્ય, કરિષ્યમાણ કર્માઙ્ગત્વેન
શરીરશુદ્‍ધ્યર્થં તીર્થસ્નાનં ગવ્યસ્નાનં તત્પ્રાશનં
ઉપવીતધારણં ચ કરિષ્યે॥ ઇતિ સઙ્કલ્પયેત્ ।
અથ તીર્થસ્નાનમ્ ।
દેવ દેવ જગન્નાથ શઙ્ખચક્રગદાધર ।
આજ્ઞાં દેહિ ચ મે વિષ્ણો તવતીર્થાવગાહને॥
નમઃ પુણ્યજલે દેશે નમઃ સાગરગામિનિ ।
નર્મદે સિન્ધુ કાવેરી જલેસ્મિન્ સન્ન્નિધિં  કુરુ॥
સાગરઃ સ્વનનિર્ઘોષદણ્ડહસ્તસુરાન્તક ।
જગત્સ્રષ્ટર્જગન્મર્દિન્નમામિ   ત્વાં સુરેશ્વર॥
તીક્ષ્ણદંષ્ટ્ર મહાકાય કલ્પાન્તદહનોપમ ।
ભૈરવાય નમસ્તુભ્યં અનુજ્ઞાં દાતુમર્હસિ॥
ઉત્તિષ્ઠતુ મહાભૂતા યે ભૂતા ભૂમિપાલકાઃ ।
ભૂતાનામવિરોધેન સ્નાનકર્મ સમારભે॥
વિષ્ણુપાદાગ્રસમ્ભૂતે ગઙ્ગે  ત્રિપથગામિનિ ।
ધર્મદ્રવેતિ વિખ્યાતા પાપં મે હર જાહ્નવી॥
જાહ્નવી સર્વતઃ પુણ્યા બ્રહ્મહત્યાઘહારિણી ।
વારાણસ્યાં વિશેષેણ ગઙ્ગાહ્યુત્તરવાહિની ॥
મજ્જન્તિ મુનયઃ સર્વે ત્વમેકઃ કિં  ન મજ્જસિ ।
મુક્તિસ્ત્વદ્દર્શનાદ્દેવી ન જાને સ્નાનજં ફલમ્॥
પ્રભાતે વહતે ગઙ્ગા  મધ્યાહ્ને તુ સરસ્વતી ।
અપરાહ્ણેન્યતીર્થાનિ  રાત્રૌ વહતિ નર્મદા॥
વિષ્ણુપાદાગ્રસમ્ભૂતે ગઙ્ગેત્રિપથગામિનિ  ।

ધર્મદ્રવેતિ વિખ્યાતા પાપં મે હર જાહ્નવી॥
કુશમૂલે સ્થિતો બ્રહ્મા કુશમધ્યે જનાર્દનઃ ।
કુશાગ્રે શઙ્કરો દેવઃ તેન નશ્યતુ પાતકમ્॥ ઇતિ॥
અથ ગવ્યસ્નાનમ્ ।
ગોમૂત્રં ગોમયં ક્ષીરં દધિસર્પિઃ   કુશોદકમ્ ।
સર્વપાપવિશુદ્‍ધ્યર્થં પઞ્ચગવ્યં પુનાતુ મામ્॥ ઇતિ॥
અથ પઞ્ચગવ્યપ્રાશનમ્ ।
યત્વગસ્થિગતં પાપં દેહે તિષ્ઠતિ મામકે ।
પ્રાશનાત્પઞ્ચગવ્યસ્ય દહત્વગ્નિરિવેન્ધનમ્॥ હ્રીં   ઇતિ પ્રાશયેત્ ।
અથોપવીતધારણમ્ ।
યજ્ઞોપવીતં પરમં પવિત્રં પ્રજાપતેર્યત્સહજં પુરસ્તાત્ ।
આયુષ્યમગ્ર્યં પ્રતિમુઞ્ચ શુભ્રં યજ્ઞોપવીતં બલમસ્તુ તેજઃ॥
ઇત્યુપવીતં ધૃત્વા,આચમ્ય, પ્રાણાનાયમ્ય, પ્રધાનસઙ્કલ્પં કુર્યાત્ ।
સુમુખશ્ચેત્યાદિદેશકાલકીર્તનાન્તે અમુક કર્મ કરિષ્યે॥
તદાદૌ નિર્વિઘ્નાર્થં   ગણપતિપૂજનં, ક્ષેત્રપાલવાસ્તોષ્પતિ પ્રાર્થનં,
શાન્ત્યર્થં પુષ્ટ્યર્થં તુષ્ટ્યર્થં વૃદ્‍ધ્યર્થં ચ બ્રાહ્મણૈઃ
સહ પુણ્યાહવાચનં ચ કરિષ્યે॥ ઇતિ॥
અથ ગણપતિપૂજનમ્ ।
શ્વેતાઙ્ગં  શ્વેતવસ્ત્રં સિતકુસુમગણૈઃ પૂજિતં શ્વેતગન્ધૈઃ,
ક્ષીરાબ્ધૌ રત્નદીપૈઃ સુરતરુવિમલે રત્નસિંહાસનસ્થમ્   ।
દોર્ભિઃ   પાશાઙ્કુશેષ્ટાભયધૃતવિશદં ચન્દ્રમૌલિં  ત્રિણેત્રં,
ધ્યાયેચ્છાન્ત્યર્થમીશં ગણપતિ મમલં શ્રીસમેતં પ્રસન્નમ્॥
હે હેરમ્બ ત્વમેહ્યેહિ અમ્બિકાત્ર્યમ્બકાત્મજ ।
સિદ્ધિબુદ્ધિપતે ત્ર્યક્ષ લક્ષલાભ પિતઃ પ્રભો॥
નાગાસ્ય નાગહારત્વં ગણરાજ ચતુર્ભુજ ।
ભૂષિતઃ સ્વાયુધૈઃ ર્દિવ્યૈઃ   પાશાં કુશપરશ્વધૈઃ॥
આવાહયામિ પૂજાર્થં રક્ષાર્થં ચ મમ ક્રતૌ ।
ઇહાગત્ય ગૃહાણ ત્વં પૂજાં રક્ષ ક્રતું ચ મે॥

શ્રી મહાગણપતયે નમઃ શ્રી મહાગણપતિમાવાહયામિ ।
ઇત્યાવાહ્ય, પૂજયેત્ ।
તત્ર સ્નાને વિશેષઃ -
કાવેરી નર્મદા વેણી તુઙ્ગભદ્રા  સરસ્વતી ।
ગઙ્ગા  ચ યમુના તોયં મયા સ્નાનાર્થમર્પિતમ્  ॥
તથા દૂર્વાર્પણે -
દૂર્વાઙ્કુરાન્  સુહરિતાન્ અમૃતાન્ મઙ્ગલપ્રદાન્  ।
આનીતાંસ્તવ પૂજાર્થં ગૃહાણ ગણનાયક॥
નૈવેદ્યે -
સત્પાત્રસિદ્ધં સુહવિઃ વિવિધાનેકભક્ષણમ્ ।
નિવેદયામિ દેવાય સાનુગાય ગૃહાણ તત્॥
નીરાજનેપિ -
કર્પૂરકં મહારાજ રમ્ભોદ્ભૂતં ચ દીપકમ્ ।
મઙ્ગલાર્થં  મહીપાલ સઙ્ગૃહાણ  સુરેશ્વર॥
મન્ત્રપુષ્પસમર્પણે
ત્વાં વિઘ્નશત્રુદલનેતિ ચ સુન્દરેતિ
ભક્તપ્રિયેતિ સુખદેતિ વરપ્રદેતિ ।

વિદ્યાપ્રદેત્યઘહરેતિ ચ યે સ્તુવન્તિ
તેભ્યો ગણેશવરદો ભવ નિત્યમેવ॥

નમસ્કારે તથા પ્રાર્થને -
નમસ્તે બ્રહ્મરૂપાય વિષ્ણુરૂપાય તે નમઃ ।
નમસ્તે રુદ્રરૂપાય કરિરૂપાય તે નમઃ॥
વિશ્વરૂપ સ્વરૂપાય નમસ્તે બ્રહ્મચારિણે ।
ભક્તપ્રિયાય દેવાય નમસ્તુભ્યં વિનાયક॥
લમ્બોદરનમસ્તુભ્યં સતતં મોદકપ્રિય ।
નિર્વિઘ્નં   કુરુ મે દેવ સર્વકાર્યેષુ સર્વદા॥
અનેન પૂજનેન ગણપતિઃ પ્રીયતામ્ । ઇતિ॥
અત્રૈવ ક્ષેત્રપાલં વાસ્તોષ્પતિં  ચ સમ્પ્રાર્થયેત્ ।
અથ કલશસ્થાપનમ્

અથ ભૂમિં  સ્પૃશેત્
વિશ્વાધારાસિધરિણી શેષનાગોપરિસ્થિતા ।
ઉદ્ધૃતાસિ વરાહેણ કૃષ્ણેન શતબાહુના॥ ઇતિ॥
અથ કલશં
હેમરૂપ્યાદિ સમ્ભૂતં તામ્રજં સુદૃઢં નવમ્ ।
કલશં ધૌતકલ્માષં છિદ્રવર્ણવિવર્જિતમ્  ॥ ઇતિ॥
અથ જલપૂરણં
જીવનં સર્વજીવાનાં પાવનં પાવનાત્મકમ્ ।
બીજં સર્વૌષધીનાં ચ તજ્જલં પૂરયામ્યહમ્॥ ઇતિ॥
અથ વસ્ત્રાચ્છાદનં
સૂત્રં કાર્પાસસમ્ભૂતં બ્રહ્મણા નિર્મિતં   પુરા ।
યેન બદ્ધં જગત્સર્વં વેષ્ટનં કલશસ્ય ચ॥ ઇતિ॥
અથઓષધ્યઃ
દેવેભ્યઃ પૂર્વતો જાતા દેવેભ્યઃ સ્ત્રિયુગં પુરા ।
શતં તનુશ્ચ યા બભ્રૂ જીવનં જીવનાય ચ॥ ઇતિ॥
અથ દૂર્વાઃ
દૂર્વેહ્યમૃતસમ્પન્ને શતમૂલે શતાં કુરે ।
શતં પાતકસમ્પત્તી શતમાયુષ્યવર્ધિની  ॥ ઇતિ॥
અથ પલ્લવાન્
અશ્વત્થોદુમ્બરપ્લક્ષચ્યૂતન્યગ્રોધપલ્લવાઃ ।
પઞ્ચભગા ઇતિ પ્રોક્તાઃ સર્વકર્મસુ શોભનાઃ॥ ઇતિ॥
અથ પુષ્પાણિ
વિવિધં પુષ્પસઞ્જાતં દેવાનાં પ્રીતિવર્ધનમ્ ।
ક્ષિપ્રં યત્કાર્યસમ્ભૂતં કલશે પ્રક્ષિપામ્યહમ્॥ ઇતિ॥
અથ મૃત્તિકાઃ
અશ્વસ્થાનાદ્ગજાસ્થાનાદ્વલ્મીકાત્સઙ્ગમાદ્ધ્રદાત્  ।
રાજદ્વારાચ્ચ ગો ગોષ્ઠાન્મૃદમાનીય નિક્ષિપેત્॥ ઇતિ॥
અથ રત્નાનિ
કનકં કુલિશં  નીલં પદ્મરાગં ચ મૌક્તિકમ્ ।

એતાનિ પઞ્ચરત્નાનિ કલશે પ્રક્ષિપામ્યહમ્॥ ઇતિ॥
અથ પૂર્ણપાત્રાપિધાનં
પિધાનં સર્વવસ્તૂનાં સર્વકાર્યાર્થ સાધનમ્ ।
સમ્પૂર્ણઃ કલશો યેન પાત્રં તત્કલશોપરિ॥ ઇતિ॥
અથ વરુણપૂજનમ્
નમો નમસ્તે સ્ફટિકપ્રભાય, સુશ્વેતહારાય સુમઙ્ગલાય  ।
સુપાશહસ્તાય ઝષાસનાય, જલાધિનાથાય નમો નમસ્તે॥
પાશહસ્તં ચ વરુણમમ્ભસાપતિમીશ્વરમ્ ।
આવાહયામિ યજ્ઞેસ્મિન્ પૂજેયં પ્રતિગૃહ્યતામ્॥ ઇત્યાવાહ્ય, પૂજયેત્ ।
તત્ર સ્નાને વિશેષઃ -
પરમાનન્દબોધાબ્ધિનિમગ્નનિજમૂર્તયે ।
સાઙ્ગોપાઙ્ગમિદં   સ્નાનં કલ્પયામિ જલાધિપ॥
નૈવેદ્યે -
સત્પાત્રસિદ્ધં સુહવિઃ વિવિધાનેકભક્ષણમ્ ।
નિવેદયામિ દેવાય સાનુગાય ગૃહાણ તત્॥
નીરાજનેપિ -
કર્પૂરકં મહારાજ રમ્ભોદ્ભૂતં ચ દીપકમ્ ।
મઙ્ગલાર્થં  મહીપાલ સઙ્ગૃહાણ  સુરેશ્વર॥
નમસ્કારે -
નમો નમસ્તે સ્ફટિકપ્રભાય, સુશ્વેતહારાય સુમઙ્ગલાય  ।
સુપાશહસ્તાય ઝષાસનાય, જલાધિનાથાય નમો નમસ્તે॥
તત્ર પ્રાર્થના -
શિવઃ સ્વયં ત્વમેવાસિ વિષ્ણુત્વં ચ પ્રજાપતિઃ ।
આદિત્યાવસવો રુદ્રાઃ વિશ્વેદેવાઃ સપૈતૃકાઃ॥
ત્વયિ તિષ્ઠન્તિ સર્વેપિ યતઃ કામફલપ્રદાઃ ।
ત્વત્પ્રસાદિમં યજ્ઞં કર્તુમીહેજલોદ્ભવ॥
પાશપાણે નમસ્તુભ્યં પદ્મિની જીવનાયક ।
પુણ્યાહવાચનં યાવત્તાવત્ત્વં સંસ્થિતો ભવ॥ ઇતિ॥

અનેન પૂજનેન વરુણઃ પ્રીયતામ્ ।
તતઃ કલશં સ્પૃષ્ટ્વા દેવતા ભાવયેત્ ।
કલશસ્ય મુખે વિષ્ણુઃ— કલશે સન્નિધિં  કુરુ॥ ઇતિ॥
અથ યજમાનઃ માતૃદેવો ભવ । પિતૃદેવો ભવ । આચાર્યદેવો ભવ ।
ઇત્યાશિષો ગૃહીત્વા, બ્રાહ્મણહસ્તે જલં દદાતિ ।
હ્રીં  આપઃ શિવા આપઃ સન્તુ ।
હ્રીં   ગન્ધાઃ સુગન્ધાઃ પાન્તુ ।
હ્રીં   અક્ષતાઃ અસ્ત્વક્ષતમરિષ્ટં ચ ।
હ્રીં   સુમનસઃ સૌમનસ્યમસ્તુ ।
હ્રીં   દક્ષિણાઃ સ્વસ્તિ દક્ષિણાઃ પાન્તુ । સન્તુ પઞ્ચોપચારાઃ ।
શાન્તિરસ્તુ॥
કલશં સ્પૃષ્ટ્વા વદતિ ।
દીર્ઘા નાગા નદ્યો ગિરયસ્ત્રીણિવિષ્ણુપદાનિ ચ ।
તેનાયુઃ પ્રમાણેન પુણ્યં પુણ્યાહમસ્તુ મે॥ ઇતિ॥
પુણ્યં પુણ્યાહં દીર્ઘમાયુરસ્તુ ।
પત્ન્યાન્વારબ્ધયજમાનદક્ષિણબાહુનાન્વારબ્ધઃ કલશધારકો મનઃ
સમાધીયતામ્ । ઇતિ વદતિ । બ્રાહ્મણાઃ -સમાહિતમનસસ્સ્મઃ॥
ઇતિ પ્રતિવદન્તિ ।
પ્રસીદન્તુ ભવન્તઃ પ્રસન્નાઃ સ્મઃ॥
શાન્તિરસ્તુ । પુષ્ટિરસ્તુ । તુષ્ટિરસ્તુ । વૃદ્ધિરસ્તુ । અવિઘ્નમસ્તુ ।
આયુષ્યમસ્તુ । આરોગ્યમસ્તુ । શિવં કર્માસ્તુ । ઇત્યુક્તં પ્રતિબ્રૂયાત્॥
બ્રાહ્મ્યં  પુણ્યં મહર્યચ્ચ સૃષ્ટ્યુત્પાદનકારકમ્ ।
વેદવૃક્ષોદ્ભવં નિત્યં તત્પુણ્યાહં બ્રુવન્તુ નઃ॥
મહ્યં સહ કુટુમ્બિને — પુણ્યં પુણ્યાહં ભવન્તો બ્રુવન્તુ ।
પુણ્યં પુણ્યાહમ્ ।ઇતિ પ્રતિવચનમ્ ।
સ્વસ્ત્યસ્તુ યા વિનાશાખ્યા પુણ્યકલ્યાણવૃદ્ધિદા ।
વિનાયકપ્રિયા નિત્યં તાં ચ સ્વસ્તિં  બ્રુવન્તુ નઃ॥
મહ્યં સહ કુટુમ્બિને — સ્વસ્ત્યસ્ત્વિતિ ભવન્તો બ્રુવન્તુ ।
આયુષ્મતે સ્વસ્તિ ।ઇતિ પ્રતિવચનમ્ ।

સાગરસ્ય યથાવૃદ્ધિર્ મહાલક્ષ્મ્યાદિભિઃ કૃતા ।
સમ્પૂર્ણા સુપ્રભા વાચા તાં ચ ઋદ્ધિં  બ્રુવન્તુ નઃ॥
મહ્યં સહ કુટુમ્બિને — ઋદ્ધિં  ભવન્તો બ્રુવન્તુ ।
કર્મ ઋદ્‍ધ્યતામ્ ।ઇતિ પ્રતિવચનમ્ ।
સમુદ્રમથનાજ્જાતા જગદાનન્દકારિકા ।
હરિપ્રિયા ચ માઙ્ગલ્ય  તાં શ્રિયં ચ બ્રુવન્તુ નઃ॥
મહ્યં સહ કુટુમ્બિને — શ્રીરસ્ત્વિતિ ભવન્તો બ્રુવન્તુ ।
અસ્તુ શ્રીઃ ।ઇતિ પ્રતિવચનમ્ ।
પૃથિવ્યામુધૃતા યાન્તુ યત્કલ્યાણં પુરાકૃતમ્ ।
ઋષિભિઃ સિદ્ધગન્ધર્વૈઃ તત્કલ્યાણં બ્રુવન્તુ નઃ॥
મહ્યં સહ કુટુમ્બિને — કલ્યાણં ભવન્તો બ્રુવન્તુ ।
અસ્તુ કલ્યાણમ્ ।ઇતિ પ્રતિવચનમ્ ।
અથ કલશ જલધારાં કરોતિ ।
શુક્રાઙ્ગારકબુધબૃહસ્પતિશનૈશ્ચરરાહુકેતુસોમસહિતા 
આદિત્યપુરોગા સર્વે ગ્રહાઃ પ્રીયન્તામ્ । કર્માઙ્ગદેવતાઃ  પ્રીયન્તામ્ ।
શકુનનિમિત્તસ્વપ્નાઃ શિવા ભવન્તુ ।
આયુષોભિવૃદ્ધિરસ્તુ આયુષોભિ વૃદ્ધિરસ્તુ ।
શિવં શિવમસ્તુ ।
સર્વગ્રહસંસ્થિત્યમસ્તુ ।
સત્યા એતા આશિષઃ સન્તુ ।
બહિર્દેશે અરિષ્ટનિરસનમસ્તુ ।
ઇતિ કિઞ્ચિત્કલશોદકમીશાન્યે નિનીય, યત્પાપં તત્પ્રતિહતમસ્તુ ।
યચ્છ્રેયસ્તદસ્તુ  ।
ઉત્તરે કર્મણ્યવિઘ્નમસ્તુ ।
ઉત્તરોત્તરમહરહરભિવૃદ્ધિરસ્તુ ।
ઉત્તરોત્તરાઃ ક્રિયા શ્શુભાસ્સમ્પદ્યન્તામ્ ।
તિથિકરણમુહૂર્તનક્ષત્રદિગ્દેવતાઃ પ્રીયન્તામ્॥
અથ કલશજલમન્યોન્યં સંસ્રાવ્ય તજ્જલં પાત્રાન્તરે નિનીય,
તત્ર હિરણ્યં નિધાય, દર્ભૈર્બ્રાહ્મણાઃ સપત્નીકં યજમાનં
સંસ્કાર્યં ચ પ્રોક્ષેયુઃ । તત્કાલે પત્ની વામભાગે ઉપવિશતિ॥

સુરાસ્ત્વામભિષિઞ્ચન્તુ બ્રહ્મવિષ્ણુમહેશ્વરાઃ ।
વાસુદેવો જગન્નાથઃ તથા સઙ્કર્ષણો વિભુઃ॥
પ્રદ્યુમ્નશ્ચાનિરુદ્ધશ્ચ ભવન્તુ વિજયાયતે ।
આખણ્ડલોગ્નિર્ભગવાન્ યમો વૈ નિરૃતિસ્તથા॥
વરુણઃ પવનશ્ચૈવ ધનાધ્યક્ષસ્તથાશિવઃ ।
બ્રહ્મણા સહિતાઃ સર્વે દિક્પાલાઃ પાન્તુ તે સદા॥
કીર્તિર્લક્ષ્મીર્ધૃતિર્મેધા   પુષ્ટિઃ શ્રદ્ધા ક્રિયા મતિઃ ।
બુદ્ધિર્લજ્જાવપુઃ શાન્તિઃ કાન્તિસ્તુષ્ટિશ્ચ માતરઃ॥
એતાસ્તામભિષિઞ્ચન્તુ દેવપત્ન્યઃ સમાગતાઃ ।
આદિત્યશ્ચન્દ્રમા ભૌમ બુધ જીવ સિતાર્કજાઃ॥
ગ્રહાસ્ત્વામભિષિઞ્ચન્તુ રાહુકેતુશ્ચ  તર્પિતાઃ   ।
દેવદાનવગન્ધર્વા યક્ષરાક્ષસપન્નગાઃ ।
ઋષયો મુનયો ગાવો દેવમાતર એવ ચ॥
દેવપત્ન્યોદ્રુમાનાગા દ્યૈત્યાશ્ચાપ્સરસાં ગણાઃ ।
અસ્ત્રાણિ સર્વશસ્ત્રાણિ રાજાનો વાહનાનિ ચ॥
ઔષધાનિ ચ રત્નાનિ કાલસ્યાવયવાશ્ચ યે ।
સરિતઃ સાગરાઃ શૈલાસ્તીર્થાનિ જલદાનદાઃ॥
એતે ત્વામભિષિઞ્ચન્તુ સર્વકામાર્થસિદ્ધયે ।
સહસ્રાક્ષં શતધારં ઋષિભિઃ પાવનં કૃતમ્॥
તેન ત્વામભિષિઞ્ચામિ પાવમાન્યઃ પુનન્તુ તે ।
ભગં તે વરુણો રાજા ભગં સૂર્યો બૃહસ્પતિઃ॥
ભગમિન્દ્રશ્ચ વાયુશ્ચ ભગં સપ્તઋષયો દધુઃ ।
યત્તે કેશેષુ દૌર્ભાગ્યં સીમન્તે યશ્ચ મૂર્ધનિ॥
લલાટે કર્ણયો રક્ષ્ણોરાપો નિઘ્નન્તુ તે સદા ।
અમૃતાભિષેકોસ્તુ॥
અથ ગૃહં
વાસ્તોષ્પતે ભૂમિશયાન દેવ, પાહિ ત્વમસ્માન્ સકલાદરિષ્ટાત્ ।
ચતુષ્પદાં ચ દ્વિપદાં શિવં નો, ભવત્વભીક્ષ્ણં તવ સુપ્રસાદાત્॥

ઇતિ પ્રોક્ષ્ય,

શિવં શિવં શિવં ઇતિ શેષજલમપ્સુ વિસૃજેત્ ।
અનેન પુણ્યાહવાચનકર્મણા શ્રી પરમેશ્વરઃ પ્રીયતાં ઇતિ સમર્પ્ય,
શ્રદ્ધાં મેધાં યશઃ પ્રજ્ઞાં વિદ્યાં બુદ્ધિં  શ્રિયં બલમ્ ।
આયુષ્યં તેજ આરોગ્યં દેહિ મે જલનાયક॥
ઇતિ પ્રસાદં સ્વીકૃત્ય,

યાન્તુ દેવગણાઃ સર્વે પૂજામાદાય મત્કૃતામ્ ।
ઇષ્ટકામ્યાર્થસિદ્‍ધ્યર્થં પુનરાગમનાય ચ॥ ઇતિ વિસૃજેત્॥
તતઃ પુણ્યાહવાચનફલ સમૃદ્ધ્યર્થં અસ્મૈ આચાર્યાય યથાશક્તિ
ફલહિરણ્ય તણ્ડુલં સમ્પ્રદદે ન મમ । ઇતિ ત્યજેત્॥
આચાર્યઃ પુણ્યાહવાચન ફલસમૃદ્ધિરસ્તુ ઇતિ પ્રતિવદતિ ।
અથ કૃચ્છ્રાચરણમ્
કરિષ્યમાણ અમુક કર્મણિ મમ દેહમનોવિશુદ્ધિપૂર્વકં
અધિકારસિદ્‍ધ્યર્થં કૃચ્છ્રપ્રત્યામ્નાયત્વેન   હિરણ્યદાનં કરિષ્યે ।
ઇતિ સઙ્કલ્પ્ય,
નમઃ સકલકલ્યાણદાયિને બ્રહ્મરૂપિણે ।
સદસે સર્વપૂજ્યાય દુષ્કૃતારણ્યવહ્નયે॥
ઇતિ પ્રદક્ષિણં કૃત્વા  “હ્રીં   હિરણ્ય ગર્ભગર્ભસ્થં”
ઇતિ પઠિત્વા, મમ દેહમનો વિશુદ્ધિપૂર્વકં કરિષ્યમાણ કર્મણિ
અધિકારસિદ્‍ધ્યર્થં કૃચ્છ્રપ્રત્યામ્નાયત્વેન   પરિષદુપવિષ્ટેભ્યઃ
બ્રાહ્મણેભ્યઃ યથાશક્તિદક્ષિણાં વિભજ્ય, દાતુમહમુત્સૃજે ।
ઇતિ ત્યજેત્॥
સર્વે ધર્મવિવેક્તારો ગોપ્તારઃ સકલા દ્વિજાઃ ।
કુર્વન્તુ મમ દેહસ્ય સંશુદ્ધિં  ગતકિલ્બિષાઃ॥
પૂજ્યૈઃ કૃતપવિત્રોહં ભવિષ્યામ્યનઘસ્તથા ।
પ્રસાદઃ ક્રિયતાં મહ્યં શુભાનુજ્ઞાં પ્રયચ્છથ॥
પુરા કૃતં મહાઘોરં જ્ઞાતાજ્ઞાતં ચ કિલ્બિષમ્ ।
જન્મતોદ્ય દિનં યાવત્તસ્માત્પાપાત્પુનન્તુ મામ્॥
અશેષે હે પરિષત્ ! ભવત્પાદમૂલે સમર્પિતામિમામલ્પીયસીમપિ   દક્ષિણાં

યથોક્તદક્ષિણામિવ સ્વીકૃત્ય મમ દેહમનોવિશુદ્ધિપૂર્વકં કરિષ્યમાણ
કર્મણિ અધિકારસિદ્ધિરસ્ત્વિતિ-અનુગૃહાણ॥
ઇતિ પરિષદં નમસ્કૃત્ય અનુજ્ઞાં સમ્પાદયેત્ ।
અનેન કૃચ્છ્રાચરણેન  શ્રી પરમેશ્વરઃ પ્રીયતામ્॥
ઇતિ॥
પ્રધાન સઙ્કલ્પાન્તે ઋત્વિજો વરયેત્ । યથા-
અમુક કર્માઙ્ગત્વેન  આચાર્યાદિ ઋત્વિજો વરયિષ્યે ।
ઇતિ સઙ્કલ્પ્ય બ્રાહ્મણાન્નમસ્કૃત્ય,

આચાર્યસ્તુ યથા સ્વર્ગે શક્રાદીનાં બૃહસ્પતિઃ ।
તથા ત્વં મમ યાગેસ્મિન્નાચાર્યો ભવ સુવ્રત॥
ઇતિ સ્વ દક્ષિણપાણિના તસ્ય દક્ષિણપાણિં  સ્પૃષ્ટ્વા વરયિત્વા,
ભવન્તઃ સર્વધર્મજ્ઞાઃ સર્વધર્મભૃતાં વરાઃ ।
વિતતે મમ યજ્ઞેસ્મિન્ ઋત્વિજો ભવત દ્વિજાઃ॥
ઇતિ ઋત્વિજઃ અથ ગૃહીત-કુસુમાઞ્જલિના યજમાનેન બ્રાહ્મણ પ્રાર્થના -
બ્રાહ્મણાસ્સન્તુ મે શાસ્તાઃ પાપાત્પાન્તુ સમાહિતાઃ ।
દેવાનાં ચૈવ દાતારઃ પાતારઃ સર્વદેહિનામ્॥
જપયજ્ઞૈઃ તથા હોમૈર્દાનૈશ્ચ વિવિધૈઃ શુભૈઃ ।
દેવાનાં ચ પિતૃણાં ચ તૃપ્ત્યર્થં યાચકાઃ સ્મૃતાઃ॥
યેષાં દેહે સ્થિતા દેવાઃ પાવયન્તિ જગત્ત્રયમ્ ।
તે માં રક્ષન્તુ સતતં જપયજ્ઞે વ્યવસ્થિતાઃ॥
અદુષ્ટભાષણાસ્સન્તુ મા સન્તુ પરનિન્દકાઃ ।
મમાપિ નિયમાહ્યેતે ભવન્તુ ભવતામપિ॥ ઇતિ॥
અથ સર્વે ઋત્વિજઃ તત્તત્કર્મ વિધિવદનુષ્ઠાય પ્રધાન
કર્માન્તે પૂર્ણાહુતિમાચરન્તિ  ।
અથ પૂર્ણાહુતિઃ  ।
ઇદં ફલં મયા દેવ સ્થાપિતં તુ હુતાશન ।
તેન મે સુફલાવાપ્તિર્ભવેજ્જન્મનિ જન્મનિ॥ ઇતિ ફલં સમર્પ્ય,
આચાર્યઃ સ્રુચિ દ્વાદશવારં ચતુર્વારં વા સ્રુવેણાજ્યમાદાય દ્વાભ્યાં
શઙ્ખમુદ્રયા  ગૃહીત્વા યજમાનાન્વારબ્ધસ્તિષ્ઠન્ પૂર્ણાહુતિં   જુહુયાત્  ।

તત્ર મન્ત્રાઃ -
દેવા યજ્ઞભુજો યે તે સાઙ્ગં  કુર્વન્ત્વિમાં ક્રતુમ્ ।
રક્ષત્વસ્માન્ સદા યજ્ઞે તેભ્ય આજ્યાહુતિં   નમઃ॥
યો વિષ્ણુસ્ત્રિપદૈઃ સર્વમાક્રમ્ય ભુવનત્રયમ્ ।
અધિતિષ્ઠતિ સર્વાત્મા તસ્મા આજ્યાહુતિં   નમઃ॥
ત્વં યજ્ઞપુરુષઃ સાક્ષાદગ્ને ત્વં યજ્ઞ એવ ચ ।
વૈગુણ્યદોષશાન્ત્યર્થં તુભ્યમાજ્યાહુતિં   નમઃ॥
એહ્યેહિ સર્વામર હવ્યવાહ મુનિપ્રવર્યૈરભિતોભિજુષ્ટ  ।
તેજોવતા લોકગણેન સાર્ધં મમાધ્વરં પાહિ કવે નમસ્તે॥
કલ્યાણદાત્રીં  કલ્યાણીં  સર્વકામપ્રપૂરણીમ્ ।
હવનસ્ય ફલપ્રાપ્ત્યૈ પૂર્ણાહુત્યૈ નમો નમઃ॥
દિવ્યવસ્ત્રા દિવ્યદેહા નાનાલઙ્કારભૂષિતાઃ ।
વસોર્ધારા મહાભાગા વરદાઃ સન્તુ મે સદા॥
શુદ્ધસ્ફટિકસઙ્કાશા દિવ્યાયુધકરાવૃતાઃ ।
એકભોગાઃ સાક્ષસૂત્રાઃ વસોર્ધારા નતા વયમ્॥
ભો અગ્ને! હવ્યવાહન! વૈશ્વાનર! સર્વદેવમય! સર્વદેવતામુખ!
જાતવેદસ્તનૂનપાત્કૃશાનો હુતભુગ્વિભાવસો બૃહદ્ભાનો
હિરણ્યરેતઃ સપ્તાર્ચિર્દમનશ્ચિત્રભાનો   ! જ્વલનપાવકેળાહ્વયાય
તુભ્યમિમાં સર્વકર્મપ્રપૂરણીં  પૂર્ણાહુતિં   દદામિ । એનાં
ગૃહાણ । ગૃહાણાસ્માકમનામયમનિશં કુરુ કુર્વિષ્ટં    દેહિ દેહિ
સર્વતોસ્માન્દુરિતદુરિષ્ટાત્પાહિ પાહિ ભગવન્નમસ્તે નમસ્તે ।
હ્રીં   અગ્નયે નમઃ । અગ્નયે ઇદં ન મમ॥
પૂર્ણાહુતિમુહૂર્તઃ  સુમુહૂર્તોસ્ત્વિતિ ભવન્તો
બ્રુવન્તુ । સુમુહૂર્તોસ્તુ । ઇતિ પ્રતિવચનમ્॥ ઇતિ॥
અથ કર્માન્તે શ્રેયોગ્રહણમ્॥
આચાર્યઃ સ્વસ્ત્યસ્તુ દીર્ઘમયુઃ શ્રેયઃ શાન્તિઃ પુષ્ટિસ્તુષ્ટિશ્ચાસ્તુ ।
ભવન્નિયોગેન મયા એભિર્બ્રાહ્મણૈસ્સહ યત્કૃતં અમુક કર્મ તદુત્પન્નં
યચ્છ્રેયસ્તુભ્યં  સમ્પ્રદદે । તેન ત્વં આયુષ્માન્ આરોગ્યવાન્ પુત્રપૌત્રવાન્
ધનધાન્યવાન્ ભવ । ઇત્યુક્ત્વા યજમાનાઞ્જલૌ અક્ષતજલં નિક્ષિપેત્ ।

તતો યજમાનઃ બ્રાહ્મણાનભ્યર્ચ્ય, ભૂયસીં  દક્ષિણાં દદાતિ ।
સન્તુષ્ટાસ્તે આશિષમાશાસ્તે ।
આશીર્વાદમન્ત્રાઃ
મન્ત્રાર્થાઃ સફલાઃ સન્તુ પૂર્ણાઃ સન્તુ મનોરથાઃ ।
શત્રૂણાં બુદ્ધિનાશોઽસ્તુ મિત્રાણામુદયસ્તવ॥
આરોગ્યં સવિતા તનોતુ ભવતામિન્દુર્યશો નિર્મલં,
ભૂતિં  ભૂમિસુતસ્સુધાંશુતનયઃ પ્રજ્ઞાં ગુરુર્ગૌરવમ્ ।
કાવ્યઃ કોમલવાગ્વિલાસમતુલં મન્દો મુદં સર્વદા,
રાહુર્બાહુબલં વિરોધશમનં કેતુઃ કુલસ્યોન્નતિમ્॥
દિવા વા યદિ વા રાત્રૌ વિઘ્નશાન્તિર્ભવિષ્યતિ ।
નરનારીનૃપાણાં ચ ભવેદ્દુસ્સ્વપ્નનાશનમ્ ॥
ઐશ્વર્યમતુલં તેષામારોગ્યં પુષ્ટિવર્ધનમ્ ।
ગ્રહનક્ષત્રજાઃ પીડાસ્તસ્કરાગ્નિસમુદ્ભવાઃ॥
તાઃ સર્વાઃ પ્રશમં યાન્તિ વ્યાસો બ્રૂતે ન સંશયઃ ।
ન ચ ચોરભયં, ન ચ સર્પભયં, ન ચ વ્યાઘ્રભયં,
ન ચ મૃત્યુભયં, યસ્યાપમૃત્યુર્ન ચ મૃત્યુઃ ।
સ સર્વં લભતે । સ સર્વં જયતે॥
યસ્ત્વન્નિમિત્તેન મયા કૃતોઽયં સ પુણ્યસારસ્તવ દીયતે મયા ।
તસ્માત્વદીયં પરિગૃહ્યસારં સપુણ્યવાન્ પુણ્યસમૃદ્ધિમાન્ ભવ॥
હ્રીં   શ્રીર્વર્ચસ્વમાયુષ્યમારોગ્યમાવિધાચ્છોભમાનં મહીયતે ।
ધનં ધાન્યં પશું બહુપુત્રલાભં શતસંવત્સરં દીર્ઘમાયુઃ॥
ઇતિ પૌરાણ પ્રયોગ દર્પણઃ સમાપ્તઃ॥
સમ્પાદકઃ
પરમેશ્વર પુટ્ટનમને

